REPUBLIKA E SHQIPERISE
KOMISIONI QENDROR I ZGJEDHJEVE

Komisioneri Shtetéror i Zgjedhjeve

Data: 11.5.2023 Nr: 495 Ora: 12:00

VENDIM
PER

SHQYRTIMIN ADMINISTRATIV TE DENONCIMIT NR. 406 NGA SUBJEKTI ZGJEDHOR “PARTIA
SOCIALISTE E SHQIPERISE”, PER AFISHIMIN E MATERIALEVE PROPAGANDISTIKE NGA SUBJEKTI
ZGJEDHOR KOALICIONI “BASHKE FITOJME” NE BASHKINE HIMARE, PER ZGJEDHJET PER
ORGANET E QEVERISJES VENDORE TE DATES 14 MAJ 2023

Sot mé daté 11 Maj 2023, uné Komisioneri Shtetéror i Zgjedhjeve mora né shqyrtim denoncimin gé

i pérket:
KERKUES: Partia Socialiste e Shqipérisé
OBIJEKTI: Kérkohet heqgja e materialeve propagandistike té vendosura nga subjekti zgjedhor

koalicioni “Bashké Fitojmé”, né kundérshtim me kuadrin ligjor né Bashkiné
Himaré.

BAZA LIGJORE: Neni 19, pika 1, shkronjat “dh”, “f” dhe “n”, e pika 2, neni 79, pika 3, té ligjit
nr. 10019, daté 29.12.2008 “Kodi Zgjedhor i Republikés sé& Shqipérisé”, té
ndryshuar, si dhe udhézimi nr. 6, daté 23.3.2021, i Komisionerit Shtetéror té
Zgjedhjeve “Pér pérdorimin e materialeve propagandistike e edukuese dhe
rregullat pér afishimin e tyre gjaté fushatés zgjedhore”,

Né pérfundim té kétij shqyrtimi,
KONSTATOIJ:

Subjekti zgjedhor “Partia Socialiste e Shqipérisé” ka depozituar denoncimin regjistruar me
nr. 406 ID, daté 10.05.2023, mbi hegjen e materialeve propagandistike té vendosur né
kundérshtim me kuadrin ligjor né Bashkiné Himaré nga Koalicioni Bashké Fitojmé”.

Sipas subjektit zgjedhor “Partia Socialiste e Shqipérisé” pretendohet se, “Né Njésiné
Administrative Lukové né datén 5.5.2023, si dhe né Njésiné Administrative Himaré né daté
9.5.2023 jané vendosur banera me pérmasa aférsisht 6*2 m nga Koalicioni “Bashké Fitojmé”
né fasada banimi, si dhe nuk pérmbajné shénimin “Prodhuara nén pérgjegjésiné ligjore té...”
(vijon emri i subjektit zgjedhor)”.

Pala kérkuese kérkon marrjen e masave urgjente pér hegjen e banerave/posterave té
vendosura né kundérshtim me kuadrin ligjor né fuqi.

Né pérgjigie té kétij denoncimi, KQZ filloi hetimin administrativ pérkatés duke kérkuar
informacion né lidhje me pretendimet e denoncuesit. Administrata e Komisionit Qendror té
Zgjedhjeve ka kérkuar nga monitoruesi i caktuar nga KQZ pér monitorimin e Bashkisé Himaré,
népérmjet adresés sé postés elektronike email, informacion né lidhje me afishimin e kétyre
materialeve propagandistike.

Nga informacioni i dérguar nga monitoruesi rezultoi se, materialet propagandistike jané
vendosur né Njésiné Administrative Lukové dhe Himaré né fasadat e godinave té banimit dhe
nuk pérmbajné shénimin “Prodhuar nén pérgjegjésiné ligjore té ....” (vijon emri i subjektit
zgjedhor)”.

Raporti i monitoruesit éshté i shogéruar me foto ku konstaton vendosjen e kétyre materialeve
propagandistike.

Né daté 3.5.2023, Komisioneri Shtetéror i Zgjedhjeve miratoi vendimin nr. 424, “Pér hegjen e
materialeve propagandistike gé nuk pérmbajné shénimin “Prodhuar nén pérgjegjésiné ligjore té ...”
(vijon emri i subjektit zgjedhor)”, népérmijet té cilit ngarkohet Policia e Shtetit dhe Policia Bashkiake
pér hegjen e té gjitha materialeve propagandistike té cilat nuk pérmbajné kété shénim. Ky vendim
u adresohet té gjithé subjekteve zgjedhore gé nuk kané pérmbushur detyrimin ligjor, dhe ngarkon
Policité Bashkiake dhe Policiné e Shtetit pér zbatimin e tij né té gjithé territorin e Republikés sé
Shqipérisé.

Vendimi nr. 424, i Komisionerit Shtetéror té Zgjedhjeve u éshté pércjellé té gjitha bashkive si dhe
Policisé sé Shtetit me shkresat nr. 4640 Prot. dhe nr. 4651 Prot., daté 4.5.2023.

Pas verifikimit té té dhénave, provave dhe fakteve nga denoncuesi, si dhe raportit t& monitorimit
vlerésojmé se materialet propagandistike jané vendosur né kundérshtim té pikés 3, té nenit 79, té
Kodit Zgjedhor, si dhe nenit 3, pika 2 té udhézimit nr. 6, daté 23.3.2021, té Komisionerit Shtetéror té
Zgjedhjeve, “Pér pérdorimin e materialeve propagandistike e edukuese dhe rregullat pér afishimin
e tyre gjaté fushatés zgjedhore”.

PER KETO ARSYE:

Bazuar né nenin 19, pika 1, shkronja “dh”, “f ” dhe “n”, e pika 2, nenin 79, pika 3, té Kodi
Zgjedhor dhe udhézimin nr. 6, daté 23.3.2021, té Komisionerit Shtetéror té Zgjedhjeve, “Pér
pérdorimin e materialeve propagandistike e edukuese dhe rregullat pér afishimin e tyre gjaté
fushatés zgjedhore”,

VENDOS:

Urdhérimin e subjektit zgjedhor Koalicioni “Bashké Fitojmé”, Policiné e Shtetit dhe
Policiné Bashkiake Himaré pér hegjen e menjéhershme té materialeve propagandistike
né Njésiné Administrative Lukové dhe Njésiné Administrative Himaré.

Ngarkohen subjekti zgjedhor Koalicioni “Bashké Fitojmé”, Policia e Shtetit dhe Policia
Bashkiake Himaré pér zbatim té menjéhershém té kétij vendimi.

Ky vendim t'u njoftohet menjéheré subjektit zgjedhor Koalicionit “Bashké Fitojmé”,
Policisé sé Shtetit dhe Policisé Bashkiake Himaré népérmjet postés elektronike.

Ky vendim hyn né fugi menjéheré dhe publikohet né fagen elektronike zyrtare té
Komisionit Qendror té Zgjedhjeve.

Kundér kétij vendimi mund té béhet ankim né Komisionin e Ankimimeve dhe
Sanksioneve, brenda 3 (tre) ditéve nga shpallja e tij.

Komisioneri Shtetéror i Zgjedhjeve

